
Cyfrifo Cyfradd Adennill Gyfartalog   
Dull ac Enghraifft a Weithiwyd

Mae’r dull cyfradd adennill gyfartalog yn cyfrifo’r ganran flynyddol o adenillion mae buddsoddiad yn ei 
darparu i fusnes ar gyfartaledd. Gellir cymharu opsiynau buddsoddi gyda’r dull hwn, gyda’r buddsoddiad 
sy’n dychwelyd y gyfradd adennill gyfartalog uchaf yn cael ei ddewis. Er enghraifft os oedd cyfradd adennill 
gyfartalog Project A yn 15% a Phroject B yn 20%, yna byddai Project B yn cael ei ddewis am fod canran y 
gyfradd adennill gyfartalog yn uwch na Phroject A. 

Dyma’r dechneg sy’n cael ei defnyddio i gyfrifo cyfradd adennill gyfartalog fel hyn: 
1.	 Rhannwch yr elw net a gynhyrchir gan fuddsoddiad â’r nifer o flynyddoedd y disgwylir i’r Project 

bara (dyma’r adennill blynyddol cyfartalog) 

2.	 Rhannwch yr adennill blynyddol cyfartalog (eich ateb i 1.) â’r gwariant gwreiddiol / cost y 
buddsoddiad. 

3.	 Lluoswch eich ateb â 100 i gael y gyfradd adennill gyfartalog fel canran. 

Mae Suzy Reason yn berchen ar fusnes sy’n cynhyrchu canhwyllau peraroglus. Mae Suzy yn awyddus i 
ehangu ei busnes ac i wneud hyn bydd angen iddi brynu peiriannau newydd i’w helpu i gynhyrchu mwy o 
ganhwyllau peraroglus. Mae Suzy wedi chwilio ar-lein ac wedi dod o hyd i ddau beiriant sy’n addas i’w helpu 
i gynyddu ei chynnyrch. Mae cost prynu pob peiriant a’r elw net blynyddol a amcangyfrifir i’w gweld yn y tabl 
isod.

Cost Candle Wizard 
£90 000

Cost Wax Wonder 
£110 000

Elw net Blwyddyn 1 £20 000 £10 000
Elw net Blwyddyn 2 £30 000 £20 000
Elw net Blwyddyn 3 £40 000 £40 000
Elw net Blwyddyn 4 £20 000 £60 000
Elw net Blwyddyn 5 £20 000 £50 000
Cyfanswm elw net £130 000 £180 000

I gyfrifo cyfradd adennill gyfartalog Candle Wizard a Wax Wonder: 

Candle Wizard Wax Wonder 
Rhannwch gyfanswm yr elw net 
â’r nifer o flynyddoedd 

 £130 000

 5 mlynedd  

£180 000

5 mlynedd  

Adennill cyfartalog blynyddol = £26 000 = £36 000

Rhannwch yr adennill cyfartalog 
blynyddol â’r gwariant gwreiddiol 
/ cost y buddsoddiad. 

£26 000

£90 000

£36 000

£110 000

= 0.289 (3 pwynt degol) = 0.327 (3 pwynt degol)

Candle Wizard Wax Wonder 
Rhannwch y canlyniad â x 100 i 
gael % cyfradd adennill gyfartalog

28.9% (1 pwynt degol) 32.7% (1 pwynt degol) 

Ar sail y canlyniadau uchod, byddai’n ddoeth i Suzy ddewis y Wax Wonder gan mai hwn oedd â’r gyfradd 
adennill gyfartalog uchaf. 

Cwestiwn 1  
Mae Leeroy Michaels yn rheoli busnes cludiant bychan yn Wolverhampton. Mae’n awyddus i ehangu ei 
fusnes drwy brynu fan a chyflogi gyrrwr arall, yn ogystal â’r ddwy fan a’r ddau yrrwr sydd eisoes yn gweithio 
i’r busnes. Oherwydd y nifer fawr o filltiroedd mae’n rhagweld y bydd yn eu gyrru bob blwyddyn, ni chaiff 
y fan ei chadw am gyfnod hir. Mae Leeroy wedi darparu’r wybodaeth ganlynol am y fan mae’n ystyried ei 
phrynu a hoffai wybod cyfradd adennill gyfartalog y fan cyn gwneud penderfyniad i’w phrynu. 

Cost y fan £22 000

Cyfanswm elw net dros oes y fan £56 000

Amcangyfrif oes y fan 3 mlynedd 

Cyfrifwch gyfradd adennill gyfartalog fel canran i 1 pwynt degol. 

Cwestiwn 2  
Mae Mustafa’n berchen ar fusnes sy’n cludo brecwast i swyddfeydd ar draws ardal eang o dde orllewin 
Cernyw. Mae’r busnes yn tyfu ac mae’n awyddus i fuddsoddi mwy o arian naill ai i brynu fan arall neu 
uwchraddio’r lle storio bwyd sydd ganddo yn y cyfleusterau presennol. Mae gan Mustafa gyllideb o £40 000 a 
gall ddewis un opsiwn yn unig. Mae’r wybodaeth ganlynol ar gael am bob un o’r opsiynau: 

Elw net Fan danfon newydd Uwchraddio’r gofod storio
Blwyddyn 1 £12 000 £13 000
Blwyddyn 2 £13 500 £13 000
Blwyddyn 3 £16 000 £13 000
Blwyddyn 4 £16 500 £14 000
Blwyddyn 5 £16 750 £14 500

Cost £25 000 £35 000

a) Cyfrifwch gyfradd adennill gyfartalog pob opsiwn fel canran a rhowch eich atebion i 1 pwynt degol. 
 
b) Pa un o’r ddau opsiwn y dylid ei ddewis ar sail y cyfrifiad cyfradd adennill gyfartalog? 

Cwestiwn 3
Mae Ghosia yn berchen ar fusnes sychlanhau ac atgyweirio dillad, ac mae’n dymuno ei ehangu ar ôl dwy 
flynedd o wneud elw. Fel rhan o’i chynlluniau i ehangu, mae Ghosia yn bwriadu prynu peiriant gwnïo 
diwydiannol newydd. Mae Ghosia wedi lleihau ei dewisiadau i ddau opsiwn. Dyw hi ddim ond yn gallu 
fforddio gwario arian ar un o’r opsiynau. 

a) Defnyddiwch yr wybodaeth yn y tabl isod i gyfrif cyfradd adennill gyfartalog pob opsiwn. Rhowch 
eich atebion fel canran ac i 1 pwynt degol. 

 Fabric Fastener Super Sewer 
Cost £35 000 £40 000
Cyfanswm elw net £77 000 £84 500
Bywyd y periant 3 mlynadd 5 mlynadd 

b) Pa un o’r ddau opsiwn y dylid ei ddewis ar sail y cyfrifiad cyfradd adennill gyfartalog?

Atebion
Cwestiwn 1
84.8%

Cwestiwn 2
a) 
Fan  newydd: 59.8%
Uwchraddio’r gofod storio: 38.6%

b) Fan newydd am mai’r dewis hwn sydd â’r gyfradd adennill gyfartalog uchaf.

Cwestiwn 3
a) 
Fabric Fastener: 73.3%
Super Sewer: 42.3%

b) y Fabric Fastener am mai hwn sydd â’r gyfradd adennill gyfartalog uchaf.


